
ABSTRAK

Kajian ini mendokumentasikan kualiti kepimpinan dan pelaksanaan pedagogi koral
oleh UiTM Chamber Choir, sebuah kumpulan koir yang berprestij di Malaysia. Kajian
ini bertujuan meninjau perkara-perkara yang berkaitan seperti aspek teknik vokal,
kaedah latihan dan kualiti kepimpinan konduktor yang telah menyumbang kepada
kejayaan kumpulan koir tersebut. Reka bentuk kajian ini menggunakan kaedah
kualitatif dengan instrument temu bual, pemerhatian dan analisa dokumen bagi
mendapatkan data. Kaedah temubual digunakan terhadap konduktor dan ahli koir
manakala kaedah pemerhatian dijalankan sewaktu beberapa sesi latihan untuk mengkaji
pedagogi koral yang diaplikasikan serta kualiti kepimpinan konduktor. Kaedah analisa
dokumen dijalankan untuk mendapatkan gambaran terhadap kualiti diri dan
kepimpinan seorang konduktor yang memberi impak positif kepada kecemerlangan
sesebuah pasukan koir. Dapatan menunjukkan bahawa pengaplikasian pedagogi koral
dari aspek teknik vokal yang berkesan dan kaedah latihan yang efektif merupakan
antara faktor pencapaian kualiti nyanyian koir yang bermutu. Selain itu, peranan
konduktor yang menunjukkan kompetensi pengurusan koir dan tahap muzikaliti yang tinggi
serta mendukung motivasi dan aspirasi dalam kepimpinan telah menyumbangkan kepada
kecemerlangan UiTM Chamber Choir. Hasil dapatan kajian ini telah dapat
menyediakan panduan kepada pihak yang berminat untuk memahami secara mendalam
berkaitan pedagogi koral bagi tujuan penubuhan koir atau memperkasakan kumpulan
koir masing-masing.

Kata kunci: Pedagogi koral, teknik vokal, kaedah latihan, kualiti kepimpinan, koir

IMPLEMENTATION OF CHORAL PEDAGOGY ON UITM CHAMBER
CHOIR:A CASE STUDY

ABSTRACT

This study documents the quality of leadership and the implementation of choral
pedagogy on UiTM Chamber Choir, which is a prestigious choir groups in Malaysia.
This study aims to review related matters such as aspects of vocal technique, rehearsal
methods and the leadership qualities of the conductor that have contributed to the
success of the choir. The design of this study uses qualitative methods which involve
interview session, observation and document analysis to obtain data. The interview
method was used towards conductor and choir members while the observation method
was carried out during several training sessions to study the applied choral pedagogy
and the conductor's leadership qualities. The method of document analysis was carried
out to get an overview of the personal qualities and leadership of a conductor that has
a positive impact on the excellence of a choir team. Findings show that the application
of choral pedagogy from the aspect of effective vocal techniques and training methods
are the factors in achieving quality choir singing. In addition, the role of the conductor
who demonstrates choir management competence and a high level of musicality as well
as supporting motivation and aspirations in leadership has contributed to the excellence
of the UiTM Chamber Choir. The results of this study have been able to provide
guidance to parties who interested in understanding choral pedagogy for the purpose of
establishing a choir or empowering their respective choir groups.

Keywords: Choral pedagogy, Vocal technique, rehearsal method, leadership quality,
choir

BAB 1

PENGENALAN

1.1 Pendahuluan

Keseluruhannya, kajian ini telah meninjau perlaksanaan pedagogi koral oleh UiTM
Chamber Choir, sebuah kumpulan koir yang berprestij di Malaysia. Untuk
mengendalikan sesebuah kumpulan koir, penguasaan terhadap pedagogi koral
memainkan peranan penting bagi mempersiapkan ahli kumpulan koir ke arah
persembahan yang bermutu. Perkara ini amat penting bagi mengenalpasti kaedah dan
pendekatan yang diamalkan oleh seseorang konduktor yang melibatkan perlaksanaan sesi
latihan, strategi, pemilihan repertoire, teknik vokal yang berkesan bagi mencapai kualiti
nyanyian. Kajian ini telah menggunakan rekabentuk kajian kes melalui pendekatan
kualititaif terhadap konduktor yang berprestij dan kumpulan koir di bawah
bimbingannya. Data bagi tujuan kajian ini diperolehi melalui temubual, pemerhatian dan

analisis dokumen.



Seterusnya, bab ini menerangkan tentang kriteria-kriteria yang dikaji yang
menyumbang kepada pembentukan sebuah pasukan koir yang cemerlang. Bab ini juga
telah menghuraikan beberapa perkara utama kajian ini iaitu latar belakang kajian,
pernyataan masalah, objektif, persoalan, definisi operasional, batasan dan kepentingan

kajian.

1.2 Latar Belakang Kajian

Kejayaan sesebuah kumpulan koir bukan sahaja bergantung kepada strategi perlaksanaan
latihan dan pemilihan repertoire sahaja, malah faktor kredibiliti konduktor juga
diperlukan. Pedagogi koral pula melibatkan aspek pengajaran dan pembelajaran
pembangunan seni suara yang memfokuskan terhadap selok-belok berkaitan pengajaran
koral yang diperlukan oleh konduktor untuk membimbing pasukan koir dengan
kemahiran yang tertentu bagi mencapai hasil pembelajaran yang bermutu. Franca dan
Wagner (2015) menegaskan bahawa konduktor yang efektif berupaya merancang setiap
latihan, mengenal pasti objektif, bermatlamat dan memahami perilaku penyanyi di bawah

bimbingannya.

1.2.1 Konsep Koir

Koir adalah suatu ensembel muzik para penyanyi yang menyanyi beramai-ramai. Ia

bukan sebuah kumpulan penyanyi solo yang bersaing antara satu sama lain, malah

sebagai sekumpulan penyanyi yang membentuk nyanyian berharmoni. Perkataan


http://wapedia.mobi/ms/Ensembel_muzik

"ensembel" berasal dari bahasa Perancis yang bermaksud "bersama-sama".

Dari segi istilahnya, koir adalah sebuah kumpulan muzikal vokal yang menyanyi
beramai-ramai yang membentuk satu nyanyian yang harmoni. Walaupun bukan penyanyi
solo yang baik, namun dalam kumpulan koir, ahli-ahli ini mampu untuk menghasilkan

gabungan suara yang berharmoni, mantap dan merdu.

Kreativiti dalam persembahan koir sangat fleksibel di mana penyampaian boleh
dibuat secara solo dan diikuti nyanyian berkumpulan mahupun saling berbalas nyanyian
dalam kumpulan kecil itu. Jenis-jenis suara yang biasa ada dalam setiap persembahan
koir termasuklah soprano, alto, teno dan bass. Kepelbagaian paduan suara inilah yang
menghasilkan runut bunyi yang harmoni dan sedap didengar oleh halwa telinga. Koir
boleh dipersembahkan sama ada bersama iringan muzik ataupun hanya berkonsepkan

tanpa iringan muzik.

1.2.2 Koir Dalam Pendidikan Kokurikulum

Koir dalam pendidikan biasanya diadakan dalam bentuk pertandingan atau pun
persembahan. la merupakan aktiviti yang popular dijalankan di sekolah-sekolah
berbanding dengan lain-lain aktiviti muzik. Ini adalah kerana aktiviti koir tidak
memerlukan perbelanjaan yang besar dari segi peralatan muzik dan juga lebih mudah

mendapatkan penyertaan pelajar di samping keperluan masa latihan yang agak singkat.


http://wapedia.mobi/ms/Bahasa_Perancis
http://ms.wikipedia.org/wiki/Ensembel_muzik

Perlaksanaan pengajaran dan pembelajaran koir di sekolah bukanlah sesuatu
baharu diwujudkan. Tidak dapat dinafikan bahawa status koir semakin diberi perhatian
oleh pendidik-pendidik muzik. Sesetengah sekolah sanggup membiayai tenaga pengajar
dari luar terutama sekolah-sekolah di bandar untuk memastikan bahawa murid-murid
sekolah rendah mahupun di peringkat menengah mendapat pendedahan tentang
pengalaman nyanyian secara berkumpulan ini. Selain itu, matlamat sekolah juga adalah
memastikan pasukan sekolah masing-masing dapat menjuarai pertandingan-

pertandingan baik di peringkat daerah mauhupun di antarabangsa.

Koir tidak diterapkan dalam kurikulum sekolah, tetapi adalah salah satu
komponen dalam kokurikulum di sekolah (Mohd,2013). Lazimnya, latihan koir
dijalankan semasa waktu kokurikulum, iaitu selepas waktu persekolahan. Namun
demikian, terdapat juga sekolah tidak menubuhkan pasukan koir sebagai aktiviti

kokurikulum di sekolah.

Di sekolah, kelab koir 1alah sebuah kumpulan nyanyian yang terdiri daripada 25-
45 orang atau lebih. Koir ditubuhkan di sekolah hasil daripada permintaan pelajar-pelajar.
Guru-guru akan menjemput orang luar bagi mengajar pelajar-pelajar sekiranya guru
penasihat tersebut tidak mempunyai kepakaran dalam bidang koir tersebut.
Kebiasaannya, koir juga dibimbing oleh senior daripada sekolah tersebut yang menjadi
kumpulan mahir. Apabila sesuatu kumpulan baru ditubuhkan maka kumpulan baru ini
akan membuat persembahan di sekolah dan akan menggantikan kumpulan mahir atau

senior mereka.



Penubuhan koir di sekolah mahupun di universiti adalah sejajar dengan matlamat
kurikulum pendidikan muzik untuk melahirkan murid yang berilmu, berketrampilan dan
berpengalaman muzik bagi membolehkannya mempunyai disiplin dalam penciptaan,
membuat persembahan, menikmati muzik ke arah pembentukan insan yang mempunyai
emosi seimbang serta kreatif, inovatitif dan inventif. Ini jelas kelihatan dalam penglibatan
pelajar-pelajar dalam koir serta pertandingan koir antara sekolah-sekolah dari peringkat
daerah ke kebangsaan, sambutan perayaan yang diadakan di sekolah seperti sambutan

Hari Kemerdekaan, Hari Guru dan lain-lain.

Selain itu, koir sebagai rekreasi atau kesenggangan amat sesuai sebagai pilihan
aktiviti kokurikulum di sekolah-sekolah terutama dalam keadaan wujudnya gejala sosial
khususnya di kalangan generasi muda. Koir dapat memberi penekanan ke arah
pembentukan kualiti diri dan sahsiah pelajar merangkumi aspek perasaan, kreativiti, nilai
sosialisasi, estetika dan etika. Di samping sebagai pendorong yang berfungsi sebagai
penggerak minda untuk memikir dengan lebih ke arah peningkatan diri, penglibatan
dalam aktiviti koir memerlukan komitmen dan disiplin diri yang tinggi. Aktiviti koir ini
juga dapat mencungkil bakat pelajar yang sekaligus membina keyakinan kental dalam
diri. Kenyataan ini turut disokong oleh Barrett & Zhukov (2022) bahawa hubungan juga
terjalin daripada persahabatan yang kuat di kalangan ahli koir, rasa kepunyaan dan

penerimaan secara tidak langsung dipelihara menerusi penyertaan aktiviti koir.

Daya saing pelajar dapat dipupuk melalui pertandingan koir. Persaingan -
persaingan yang hebat wujud kerana masing-masing ingin meningkatkan mutu dan
kualiti dari segi persembahan nyanyian dan aksi koir serta penampilan kebolehan

konduktor (Joshua ,2020).



Di peringkat universiti, kokurikulum adalah sebuah kegiatan yang wajib disertai
oleh semua pelajar institusi pengajian tinggi. la telah diwartakan dalam Akta Pendidikan
1996 (Akta 550). Oleh yang demikian, setiap universiti mempunyai objektif yang sama
iaitu melahirkan graduan yang berpotensi tinggi dan serba boleh. Kokurikulum
merupakan salah satu perkara yang memberi impak yang besar terhadap graduan

terutamanya yang baru menamatkan pengajian.

1.2.3 Potensi Koir Dalam Pendidikan

Untuk mengendalikan sesebuah koir di peringkat sekolah mahupun institut pengajian
tinggi bukanlah mudah. Pengekalan kualiti sesebuah koir itu merupakan cabaran yang
besar, khasnya kepada guru koir. Latar belakang ahli-ahli koir juga merupakan satu faktor

yang menyumbang kepada pengekalan kualiti.

Dalam pendidikan, keupayaan pentas koir untuk diangkat sebagai salah satu
medium penyatuan bangsa memang tidak dapat dinafikan lagi. Sebagai contoh, ahli yang
terdiri daripada kaum yang berbeza perlu dipimpin oleh seorang ketua iaitu konduktor.
Setiap ahli pula memainkan peranan yang berbeza dalam lontaran suara berdasarkan
kategori soprano, alto, teno mahupun bass. Kunci kejayaan persembahan koir adalah pada

nilai penyatupaduan setiap ahli pasukan tersebut.

Persembahan seni koir dalam pendidikan merupakan satu wadah hiburan kreatif,
bernilai, dan menjadi salah satu medium interaksi sosial dalam pendidikan. Penyertaan

pelbagai kaum yang berbakat seni vokal dalam seni koir amat digalakkan kerana ia boleh



dijadikan medium untuk kita sama-sama berhibur di samping mempelajari seni, budaya,
dan bahasa yang terdapat dalam negara kita yang akhirnya membawa kepada satu titik

persamaan untuk kita saling mengenali antara satu sama lain.

Selain itu, pendidikan koir juga berpotensi untuk dijadikan tapak integrasi dan
mengukuhkan identiti sesuatu budaya bangsa dalam sesebuah negara. Salah satu program
iaitu penganjuran Pertandingan Koir Perpaduan Keluarga Malaysia Tahun 2022 oleh
Kementerian Perpaduan Negara (KPN) melalui program Semarak UNITI Keluarga
Malaysia yang diilhamkan sendiri oleh Menteri Perpaduan Negara, Datuk Halimah
Mohamed Sadique telah dijalankan pada Oktober, 2022. Program yang bertujuan
menyemarakkan lagi semangat perpaduan ini menyasarkan penyertaan kepada semua

lapisan masyarakat termasuk pelajar sekolah, mahasiswa, agensi awam mahupun swasta.

1.2.4 Kualiti Konduktor terhadap kecemerlangan Pasukan Koir

Apabila mendengar koir atau melihat guru mengendalikan, seseorang boleh bertanya,
"Mengapa satu koir lebih berjaya daripada yang lain, walaupun potensi koir itu hampir
sama?" Mengapakah penonton menikmati satu persembahan lebih baik daripada yang

lain? Jawapannya biasanya tersembunyi dalam personaliti dan kelayakan konduktor.

Carnicer & Requena (2015) menerangkan bahawa hubungan kepimpinan dan
pengendalian muzik seorang konduktor muzik dan keasannya terhadap fungsinya
dalam kumpulan atau koir dalam latihan dan konsert adalah dari segi dimensi peribadi,

tahap lisan, kesahihan, kesedaran diri emosi, mempunyai kesedaran sosial yang



meliputi empati, kesedaran organisasi, kemahiran sosial iaitu kepimpinan inspirasi,
pengaruh, pengurusan konflik, kerja berpasukan dan kerjasama dan pengurusan diri
konduktor iaitu kawalan kendiri emosi, kebolehsuaian, orientasi pencapaian dan

sentiasa bersikap positif.

Selain kemahiran yang terlibat dalam pengendalian yang berjaya adalah:
menggunakan lengan dan tangan untuk menjelaskan muzik, rentak, gaya, watak, mood

dan frasa; hubungan mata dan ekspresi muka dan rentak yang tepat.

Rooney (2011) menerangkan Terdapat hubungan antara gerak isyarat,
kehadiran fizikal, aura yang boleh dipancarkan oleh konduktor, dan apa yang dihasilkan
oleh pemuzik Sebagai contoh, bekas konduktor New York Philharmonic Alan Gilbert
menawarkan bahawa "Terdapat hubungan antara gerak isyarat, kehadiran fizikal, aura
yang boleh dipancarkan oleh konduktor, dan apa yang dihasilkan oleh pemuzik.
Hubungan antara konduktor dan penghibur diperkukuh lagi oleh lokasi fizikal
konduktor-selalunya secara langsung dalam pandangan semua penghibur di hadapan

ensembel yang membolehkan penghibur melihat sumbangan mereka dengan mudah.

Russell (2003) turut menyatakan bahawa kebolehan konduktor mendengar
muzik secara dalaman dan mampu menjiwai repertoire dengan perasaan, imej dan
ekspresi muzik yang baik. Dari aspek pengendalian kumpulan koir, konduktor perlu
melengkapkan diri dengan peranan sebagai pengarah koir yang sentiasa bersedia dan
terlatith. Konduktor juga berkebolehan memberi inspirasi dan motivasi kepada
penyanyi, dan kreatif. Seorang konduktor yang berkualiti lazimnya mempunyai latar

belakang dalam teori muzik, mempunyai kemahiran pedagogi koral seperti pembacaan



skor, mempunyai pendengaran harmonik, berkemahiran dalam pengeluaran vokal
kerana teknik demonstrasi amat diperlukan semasa latihan, berkebolehan dalm
membuat tafsiran dan pengajaran. Selain itu, konduktor juga perlu berpengetahuan
dalam pelbagai gaya muzik dan sesetengah menjadi pengiring piano untuk
persembahasan koir. Akhir sekali, seorang konduktor yang baik juga harus menjadi
penyanyi yang baik dan mengetahui peraturan dan teknik yang kreatif menjadikan

persembahan vokal lebih menyeronokkan.

Oleh demikian, usaha dan sumbangan konduktor ke atas kecemerlangan
sesebuah pasukan yang dinobatkan sebagai pasukan terunggul di arena antarabangasa

adalah faktor yang perlu diteliti dan tips-tips kejayaan beliau harus dikongsikan.

1.3 Penyataan Masalah

Secara asasnya, persembahan koir itu mencakupi nilai-nilai kebersamaan,
keterangkuman dan kesyukuran. Koir tidak dapat dipersembahkan tanpa paduan suara
daripada setiap ahli pasukan. Keharmonian persembahan koir yang menepati kriteria skor
repertoire merupakan disiplin yang sangat kritikal dalam memastikan penyampaian lagu

tersebut lunak didengar oleh audien.

Isu Pedagogi koral pertama iaitu ketandusan pengetahuan dan pengalaman
kepimpinan dalam koir di sekolah. Kredibitliti dan keupayaan konduktor di sekolah
sekarang menjadi cabaran kerana kekurangan kemahiran tertuamanya dalam pimpinan

kagu “conducting”. Kebolehan dalam aspek pedagogi koral, disiplin, kebolehan

menyelesaikan masalah, kebolehan merancang dan cara menangani masalah timbul

sebagai satu cabaran kepada guru koir di sekolah.

Faktor kekurangan kemahiran guru koir membawa kesinambungan kepada isu-
isu pemilihan repertoire yang didapati seperti peruntukan masa yang diberi tidak cukup
dimana lagu yang mempunyai harmoni yang kompleks biasanya lebih mencabar dan
memerlukan masa latihan yang lebih panjang agar ahli koir dapat menghafal dan
menguasai repertoire dengan baik. Selain itu, guru koir juga menghadapi kekeliruan suara
dan masalah agihan bilangan penyanyi semasa memilih repertoire. Sementara itu, guru
koir juga menghadapi masalah pemilihan repertoire berdasarkan wilayah julat suara ahli
koir, maka ini membawa kesinambungan kepada kegagalan lontaran pic yang betul.
Selain itu, pemilihan repertoire yang luar kemampuan ahli koir juga menyumbang kepada
kegagalan persembahan koir dalam sebuah pertandingan. Maka, pemilihan lagu-lagu
yang bersesuaian dengan tema penting dalam usaha menyampaikan sesuatu mesej kepada

pendengar.

Isu pedagogi koral kedua yang sering berlaku sebelum pengajaran nyanyian lagu
1aitu teknik pernafasan yang tidak betul dan postur menyanyi yang tidak dititikberatkan
akan menyebabkan nyanyian kedengaran mengah dan tidak bertenaga. Selain itu, teknik
vokal yang salah akan menyebabkan kegagalan penghasilan ton dimana terdapat
sesetengah ahli koir menjerit kerana tidak mahir menggunakan suara kepala dengan
mengeluarkan suara nyaring yang merosakkan keseimbangan suara koir. Penghasilan
warna ton yang berbeza sering kali berlaku juga apabila terdapat seseorang yang
menghasilkan vokal yang terlalu kuat. Hal ini menyebabkan wujudnya perbezaan warna

ton yang begitu ketara dalam sesebuah kumpulan koir. Ketidakseragaman suara koir juga

akan menjejaskan persembahan mahupun pertandingan.

Selain itu, terdapat masalah lontaran suara yang terlalu lembut dan kurang
resonans menyebabkan persembahan nyanyian koir kurang didengar oleh audien.
Sebutan yang tidak betul dan kurang jelas juga menyebabkan persembahan itu tidak
menarik. Sementara itu, terdapat ahli koir yang menyanyi dengan irama yang tidak
sekata, keadaan ini telah menimbulkan gangguan terhadap penghasilan nyanyian dalam
koir. Selain itu, nyanyian pic dan tempo yang tidak tepat akan menghasilkan nyanyian
yang sumbang, tidak selesa didengar dan mencacatkan persembahan. Faktor-faktor yang
tersenarai di atas yang menyumbang kepada kegagalan pasukan koir dalam sesebuah

pertandingan.

Isu pedagogi koral yang ketiga dimana kekurangan guru koir yang berkemahiran
dan berpengalaman dalam pimpinan koir (Fauzila, 2018) menyebabkan kaedah latihan
yang dijalankan kurang berkesan dan tidak menyumbang terhadap penyelesaian masalah
penghasilan ton dan kualiti persembahan. Rajamoney (2005) menjelaskan bahawa
hampir kesemua guru muzik di negara mempunyai kelulusan dalam bidang pendididkan
muzik tetapi tidak ramai yang terlatith khusus dalam memimpin koir . Oleh yang
demikian, mereka kurang mendapat latithan kemahiran vokal secara sistematik (Saw,

2008).

Secara umumnya, memang agak kurang terutama di Malaysia pengkaji-pengkaji di
Malaysia yang mengkaji ciri-ciri yang dimiliki oleh seorang konduktor yang berjaya.
Kualiti yang ada pada konduktor perlu dikaji untuk dibawa ke sekolah. Ahli koir di

sekolah memerlukan bimbingan agar bakat mereka terus terserlah.

Melihat kepada potensi koir dalam pendidikan dan hubungan kualiti konduktor
terhadap kecemerlangan pasukan koir, maka satu kajian yang terperinci perlu dilakukan
bagi mendokumentasikan perkara ini sebagai panduan kepada pihak yang berhasrat untuk
menubuhkan atau memperkasakan kumpulan koir masing-masing. Berdasarkan
permasalahan yang berhubung kait dengan pedagogi koral seperti yang telah
dibincangkan, penyelidik telah mengkaji konduktor dan kumpulan koir yang terpilih bagi
meninjau perkara-perkara yang berkaitan seperti aspek teknik, kaedah latihan dan gaya

kepimpinan konduktor yang telah menyumbang kepada kejayaan pasukan koir tersebut.

1.4  Objektif Kajian

Kajian ini dijalankan adalah berdasarkan objektif-objektif berikut:

1. Meninjau pedagogi koral yang telah diaplikasikan oleh UiTM Chamber Choir
dalam aspek teknik vokal.

2. Meninjau pedagogi koral yang telah diaplikasikan oleh UiTM Chamber Choir
dalam aspek kaedah latihan.

3. Menganalisa kualiti kepimpinan konduktor Ui'TM Chamber Choir.

1.5 Persoalan kajian

Kajian ini menjurus dalam menjawab soalan-soalan berikut:

1. Apakah pedagogi koral yang telah diaplikasikan oleh UiTM Chamber Choir

dalam aspek teknik vokal?

2. Apakah pedagogi koral yang telah diaplikasikan oleh UiTM Chamber Choir
dalam aspek kaedah latihan?

3. Apakah kualiti kepimpinan konduktor UiTM Chamber Choir?

1.6  Definisi Operasional

Konsep ini akan digunakan dalam kajian tertakluk kepada definisi operasional seperti

berikut:

1.6.1 Konduktor

Menurut Kamus Dewan Edisi keempat, konduktor bermaksud orang yang memimpin
sesuatu persembahan koir, simfoni atau orkestra. Dalam kajian ini, pengkaji akan melihat
ciri-ciri kepimpinan seperti merancang, menangani cabaran serta kompetensi dalam
melaksanakan kewajipan sebagai pemimpin koir. Selain itu, hubungan beliau dengan

ahli-ahli UITM Chamber Choir juga akan diperhati dan dikayji.

1.6.2 Repertoire

Menurut Kamus Dewan Bahasa dan Pustaka, repertoire bermaksud semua drama, muzik,

nyanyian, cerita dan sebagainya yang disediakan sedia untuk dinyanyikan dalam lakonan

atau dipersembahkan oleh penyanyi, pelakon dan pemuzik dan sebagainya. Gubahan

repertoire koir boleh dalam bentuk nyanyian dengan atau tanpa iringan alat-alat
muzik. Nyanyian tanpa iringan instrumen dipanggil nyanyian acapella. Instrumen
iringan secara praktikalnya boleh mengandungi sebarang instrumen yakni daripada satu
hinggalah kepada orkestra penuh. Kebanyakan repertoire koir digubah dengan iringan

piano atau organ.

Koir ialah satu proses muzik dalam memainkan muzik dengan menggabungkan
beberapa suara iaitu Soprano, Alto, Tenor, dan Bass atau biasa disingkat SATB. (Widodo,
T. W., Tjaroko,W.S., & Setyawan, F. A.,2019). Repertoire dalam kajian ini adalah
repertoire yang mengandungi lapisan suara yang digubah berdasarkan elemen-elemen

muzik yang digunakan oleh UiTM Chamber Choir.

1.6.3 Pedagogi

Perkataan pedagogi ini adalah berasal daripada bahasa latin, yang memberi maksud
kaedah mengajar kanak-kanak. Namun demikian, sesuai ataupun seiring dengan
kemajuan dunia pendidikan pada masa kini, konsep pedagogi turut berkembang dan
digunakan dalam konteks iaitu pengajaran di semua peringkat sekolah hingga ke
peringkat universiti. Shafritz (1997), beliau berpendapat bahawa pedagogi merupakan
satu prinsip dan juga merupakan kaedah pengajaran. Definisi pedagogi dalam kajian ini
diertikan sebagai kemahiran atau prinsip mengajar yang digunakan oleh konduktor untuk

menyampaikan pengajaran dan pembelajaran vokal dan latithan nyanyian lagu.

1.6.4 Koral

Koral ( Chorus) membawa maksud muzik paduan suara yakni muzik yang dinyanyikan
oleh koir dengan dua atau lebih suara yang ditetapkan untuk setiap bahagian. Muzik
paduan suara semestinya bersifat polifon iaitu, terdiri daripada dua atau lebih baris vokal
autonomi. [a mempunyai sejarah yang panjang dalam muzik gereja Eropah. (Stevens,

2022)

1.6.5 Teknik Vokal

Teknik vokal merujuk kepada postur, pernafasan, phonation, resonan, diction, ekspresi,
dan unsur dinamik yang perlu dilihat dalam nyanyian solo mahupun nyanyian koir
(Joshua,2020). Dalam kajian ini, penyelidik akan melihat teknik vokal yang digunakan

oleh Dr Masashi Kishimoto dalam UiTM Chamber Choir.

1.6.6 Kaedah Latihan

Menurut Kamus Dewan Dan Pustaka, kaedah bermaksud cara atau peraturan membuat
sesuatu. Manakala latthan merujuk pada segala usaha terancang organisasi untuk
memudahkan pembelajaran tingkah laku tertentu (Poon,1994). Usaha ini bertujuan
memperbaiki prestasi semasa dan prestasi akan datang agar objektif dapat dicapai. Bagi
Ricks et al., (1995) berpendapat bahawa latihan adalah merujuk kepada aktiviti dan

pengalaman yang direkabentuk untuk membangunkan kemahiran, pengetahuan dan

kelakuan atas arahan organisasi.

Latihan selalunya berkait rapat dengan tugas-tugas yang khusus atau yang

berkaitan dengan kerja dan ia direkabentuk untuk mengajar kemahiran yang baru atau

mempertingkatkan kemahiran yang ada. Dalam konteks kajian ini, kaedah kajian

merujuk kepada pergerakan, handsign dan cara-cara yang digunakan oleh Konduktor

UiTM Chamber Choir.

1.7  Batasan Kajian

1.7.1 Subjek Kajian

Kajian ini hanya dilakukan terhadap konduktor dan ahli Uitm Chamber Koir yang

terlibat.

1.7.2 Durasi dan tempoh kajian

Proses pengumpulan data bagi kajian ini akan mengambil masa selama tiga bulan sahaja.



17

1.7.3 Hasil Kajian

Hasil kajian ini tidak menuntut untuk mengemukan ilmu yang komprehensif dan serba
lengkap tentang pengurusan koir. Akan tetapi, ia merupakan satu pengumpulan ilmu dan
pengalaman yang praktikal daripada pemimpin koir yang berketrampilan dan mempunyai

kepakaran dalam aspek pengurusan pengendalian koir.

1.7.4 Repertoire

Repertoire yang terlibat dalam kajian ini adalah repertoire yang digunakan semasa
pertandingan pasukan Uitm Chamber Choir. Analisis yang dilakukan adalah terhadap

elemen-elemen muzik repertoire tersebut.

1.7.5 Skop Kajian

1. Teknik Vokal iaitu membataskan kepada aktiviti-aktiviti vokal yang dilakukan
sebelum menyanyi repertoire terpilih .

11. Batasan kajian dari segi kaedah latihan, jadi fokus kajian adalah terhadap
pendekatan, strategi yang digunakan sewaktu proses pengajaran dan

pembelajaran nyanyian repertoire.

1.8  Kepentingan Kajian

Kajian ini dihasilkan berdasarkan ilmu dan pengalaman yang diperoleh daripada
pemimpin koir UITM Chamber Choir, Dr Masashi Kishimoto yang dinobatkan sebagai
pasukan koir yang cemerlang di arena antarabangsa. Analisis yang komprehensif ini
adalah penting dimana kriteria-kriteria yang menyumbang ka arah kejayaan dan
pengekalan mutu persembahan koir yang tinggi dapat dijadi rujukan kepada pihak seperti

berikut:

1.8.1 Guru penasihat koir atau Pendidik muzik

Kenyataan turut dibuat oleh Fauzila (2018) iaitu tidak ramai pemuzik di Malaysia yang
terlatih khusus dalam bidang pimpinan koir. Memandangkan perkara ini, hasil kajian ini
boleh dijadikan rujukan kepada guru penasihat koir atau pendidik muzik dalam

pengurusan latihan atau pengendalian koir secara sistematik dalam perancangan.

1.8.2 Konduktor

Kajian ini dapat dijadikan panduan kepada konduktor untuk memahami teknik
penghasilan vokal dan mengekalkan kualiti nyanyian ahli-ahli koir iaitu nyanyian dalam
pic yang tepat. Dengan ini, konduktor bukan sahaja mempunyai kemahiran menkonduk
koir tetapi juga bersikap dinamik dan positif, serta mampu memimpin kumpulan dengan

yakin, jelas dan berkesan. Dengan ini, mutu persembahan berdasarkan repertoire

terjamin. Sesungguhnya, kajian ini berguna untuk pemuzik yang bekerja dalam bidang

koir.

1.8.3 Ahli Penyelidik

Hasil kajian ini merupakan salah satu sumbangan sebagai rujukan kepada ahli pengkaji
dimana kajian dijalankan terhadap pemimpin koir yang mempunyai kepakaran dalam
bidang koir. Ia boleh dijadikan panduan dalam pengkajian bidang koir memandang kajian
ilmiah juga didapati kurang dijalankan di dalam negara berhubung dengan bidang seni

muzik yang menjurus terhadap nyanyian negara ini. (Fauzila, 2018).

1.8.4 Ahli Koir

Lazimnya, terdapat pelajar menjawat bersama guru dalam sesebuah pertubuhan koir.
Dengan ini, hasil kajian ini boleh dijadikan panduan kepada pelajar agar dapat menambah
pengetahuan muzikaliti termasuk teknik nyanyian yang betul supaya dapat menghasilkan
kualiti vokal yang baik. Di samping itu, hasil kajian ini juga dapat memberi kesedaran
kepada ahli koir tentang peranan mereka serta ciri-ciri yang perlu ada dalam seorang
vokalis untuk menghasilkan mutu persembahan koir yang bermutu. Sesungguhnya kajian

ini memberi manfaat kepada peringkat kanak-kanak dan peringkat profesional.





